
                                                                                                                Тұрақты комиссияның 
   2020 жылғы 22 шілдедегі
қаулысы

 

Нұр-Сұлтан қаласы Ішкі істер департаменті 
көші-қон полициясы басқармасының 
елорда аумағында көші-қон процестерін
реттеу бойынша жұмысы туралы


Қалалық мәслихаттың заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы «Нұр-Сұлтан қаласы Ішкі істер департаменті Көші-қон полициясы басқармасының елорда аумағында көші-қон процестерін реттеу бойынша жұмысы туралы» ақпаратты тыңдап әрі талқылағаннан кейін Нұр-Сұлтан қаласы Ішкі істер департаменті Көші-қон полициясы басқармасы көші-қон заңнамасының сақталуын бақылау бойынша белгілі бір жұмыстар жүргізіп жатқандығын атап өтті.
Елорданың қауіпсіздігін нығайту және мигранттардың әлеуметтік-экономикалық құқықтарын іске асыру үшін жағдайлар жасау мақсатында қала әкімдігі Қаладағы көші-қон процестерін реттеу қағидасын әзірледі.
Нұр-Сұлтан қаласы Ішкі істер департаменті Көші-қон полициясы басқармасымен (бұдан әрі – Басқарма) заңсыз көші-қонды анықтау және жолын кесу, халықты құжаттандыру және тіркеу, ішкі істер органдары департаменттері мен басқа да мемлекеттік органдар арасындағы өзара            іс-қимылды жақсарту бойынша тұрақты негізде іс-шаралар өткізеді. 
Шетелдіктерге, Қазақстан Республикасының азаматтарына көрсетілетін мемлекеттік қызмет сапасын жақсарту және барлық қажетті құжаттарды тез және жеңілдетіп ресімдеу үшін жағдайлар жасау бойынша шаралар қабылдануда.
Шетелдіктерге және Қазақстан Республикасының азаматтарына мемлекеттік қызметтер көрсету үшін, еңбек мигранттарына рұқсат беру және рұқсатты ұзарту бойынша үздіксіз жұмысты қамтамасыз ету үшін Көші-қон қызметтері орталығы (бұдан әрі – Орталық) жұмыс істейді.
Орталық күн сайын 450-500 адамға қызмет көрсетеді және келесідей мемлекеттік қызметтерді ұсынады: шақыру қағаздары, виза беру және ұзарту, Қазақстан Республикасының азаматтығына қатысты мәселелерді түсіндіру.
Барлық қызметтер электронды кезек режимінде мамандарға кедергісіз қол жеткізу арқылы ұсынылады.
2019 жылмен салыстырғанда 2020 жылы Нұр-Сұлтан қаласының                  ПД-нің көші-қон қызметінде уақытша тіркелген шетелдіктердің саны 54,6% азайды (2020 ж. – 18 418; 2019 ж. – 40 559), келген шетел азаматтарының 53,6%-і ТМД азаматтары, ал 57,1%-і алыс шет елдерден келгендер.       
Көші-қон қызметінің қызметкерлері ұлттық паспорты мен жеке куәлігі бар 73 266 адамды құжаттандырды, 686 азаматқа Қазақстан Республикасынан тыс жерге тұрақты тұруға кетуге рұқсат ресімделді.
948 адам Қазақстан Республикасының азаматтығын қабылдады, 
904 шетелдік тұрақты тұруға қалдырылды, олардың 643 – қандастар.
Қаланың қызмет көрсету орталықтарында ҚР 68 598 азаматы тіркелген, ҚР 14 622 азаматы тіркеу тізімінен шығарылған. 18 838 азамат тұрғылықты жері бойынша уақытша тіркелді.       
2020 жылдың 6 айында шетелдіктердің Қазақстанға кіруіне 
1 947 шақыру қағаздары ресімделді, олардың ішінде 1 809 – заңды тұлға, 
138 – жеке тұлға, әртүрлі санаттағы 2 838 виза ресімделді және шығарылды. 
	Елорда аумағында заңсыз мигранттарды, көші-қон заңнамасын бұзушыларды анықтау үшін арнайы рейдтер жүйелі түрде жүргізілуде.
«Қазақстан Республикасының кейбір заңнамалық актілеріне еңбек көші-қоны мәселелері бойынша өзгерістер мен толықтырулар енгізу туралы» 2013 жылғы 10 желтоқсандағы Қазақстан Республикасының Заңын іске асыру аясында шетелдік азаматтарға жеке тұлғаларға жұмыс істеуге рұқсат берудің жеңілдетілген тәртібі белгіленді.
2020 жылдың 6 айында жеңілдетілген тәртіппен ТМД азаматтарына жеке тұлғаларда жұмыс істеуі үшін 11 420 рұқсат берілді, 7 641 рұқсаттың мерзімі ұзартылды.       
Сонымен бірге, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы Нұр-Сұлтан қаласының көші-қон қызметінің проблемалық мәселелерінің бірі – жауапкершілікке тартылған кезде шетелдіктерді сәйкестендіру болып табылатындығын атап өтті. 
Жазаны болғызбау мақсатында кейбір шетелдіктер жеке басын куәландыратын құжаттарын жасырады, осылайша істі қарауды кейінге қалдырады.
Бас бостандығынан айыру орындарынан босаған шетелдіктердің Қазақстан Республикасының аумағынан шыға алмауы, жазасын өтеу мерзімінде олардың құжаттарының жарамдылық мерзімінің өтуіне байланысты мәселелер қаладағы қылмыстық жағдайға теріс әсер етеді.
Елордада заңсыз мигранттарды және реадмиссияланатын адамдарды ұстау орталығы жоқ, өйткені ішкі істер органдарының қабылдау бөлмесінде белгілі бір тұрғылықты жері және жеке басын куәландыратын құжаттары жоқ шетелдіктер өздерінің әрекеттерінде қылмыстық және әкімшілік құқық бұзушылықтар белгілері болмаған жағдайда 30 тәуліктен аспайтын мерзімге тұра алады. Аталған Орталықтың құрылуы әділет органдарында әкімшілік материалдарды қарау тәртібін оңайлатуға, сот шешімдерін тиімді орындауға және құқық бұзушыларды шығаруды ұйымдастыруға, сондай-ақ реадмиссияланатын адамдарды ұстау мәселесін шешуге мүмкіндік береді.
Көші-қон қызметтері орталығының үй-жайлары талаптарға сәйкес келмейді, жұмыс бөлмелері жетіспейді, елорда қонақтары мен тұрғындарын, қандастарды сапалы қабылдауды жүзеге асыру қиын.       
Қолданыстағы материалдық-техникалық база заманауи стандарттар мен талаптарға сәйкес келмейді және көші-қон саласында сапалы қызмет көрсетуге кедергі келтіреді. 
Жоғарыда баяндалғанды ескере отырып, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы ҚАУЛЫ ЕТЕДІ: 
1. «Нұр-Сұлтан қаласы Ішкі істер департаменті Көші-қон полициясы басқармасының елорда аумағында көші-қон процестерін реттеу бойынша жұмысы туралы» ақпарат назарға алынсын.
2. Нұр-Сұлтан қаласының әкімдігіне:
көші-қон саласындағы қызметтерді толық және сапалы көрсетуге мүмкіндік беретін, заманауи стандарттарға және әкімшілік және материалдық-техникалық базаның талаптарына сәйкес келетін Заңсыз мигранттар мен реадмиссияланатын адамдарды ұстау орталығын ашу мәселесін пысықтау;  
қаланың көші-қон қызметінің талаптарына сай келетін қаланың                 Көші-қон қызметтері орталығы үшін қаланың коммуналдық меншігінен             үй-жай немесе жеке ғимарат бөлу ұсынылсын.
3. Нұр-Сұлтан қаласы Полиция департаментіне:
Қазақстан азаматтары мен шетелдіктердің елде тіркелу және болу тәртібін, визалық режимді сақтау жөніндегі жұмысты үйлестіру;
«Бүркіт» БАЖ және КҚП АЖ әкімшілік жауапкершілікке тартылған, сондай-ақ елден шығарылған шетелдіктер туралы ақпараттың толықтай енгізілуін қамтамасыз етсін. Шетелдіктердің елордада болуын бақылауды жүзеге асыру кезінде БАЖ мүмкіндіктерін толық пайдалану ұсынылсын.
4. Нұр-Сұлтан қаласы Полиция департаменті Көші-қон қызметі басқармасына:  
қаладағы заңсыз көші-қонның жолын кесу және анықтау бойынша жедел-профилактикалық шараларды іске асыру жөніндегі жұмысты күшейту;
көші-қон процестерін бақылауды, қала тұрғындарын есепке алуды және тіркеуді жүзеге асыру;  
[bookmark: _GoBack]қолданыстағы заңнама аясында заңсыз көші-қонның жолын кесу және құқық бұзушылармен жұмысты уақтылы, жүргізу бойынша шаралар қабылдау ұсынылсын.
5. «Нұр-Сұлтан қаласының Жұмыспен қамту және әлеуметтік қорғау басқармасы» мемлекеттік мекемесіне: 
шетелдік жұмыс күшін тартуға квотаны қалыптастыру бойынша ұсыныстарды уақтылы енгізу;
жұмыс берушілердің шетелдік жұмыс күшін жалдауының заңдылығын қамтамасыз ету үшін бақылауды күшейту және талап етілген нормаларды сақтамаған жағдайда оларды тартуға рұқсатты тоқтата тұру және қайтарып алу бойынша шаралар қабылдау;
білікті жұмыс күшін тарту жөніндегі жұмысты жандандыру және қандастарды жеделдетілген әлеуметтік бейімделуі мен қайта даярлауға көмек көрсету ұсынылсын. 
6. Осы қаулының орындалуын бақылау Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясына жүктелсін.

Нұр-Сұлтан қаласы мәслихатының 
заңдылық, құқық тәртібі және қоғаммен 
жұмыс жасау мәселелері жөніндегі 
тұрақты комиссияның төрағасы   				               Қ.Таукен                                                       

